
Larraulen eskola nahi dutela
aldarrikatuko dute aurtengo festan
Eskola txikien lehen festa Bidegoianen egin zuten orain 
25 urte eta 2012koa datorren ekainaren 3an ospatuko 
dute, hasierako lelo berarekin: ‘Eskola txikiak bizirik’

Larraulgo guraso elkartea herri txikietako eskolen izaera
erakutsi nahi duen dokumentala grabatzen ari da; 
egungo mugimenduari argazkia ateratzea dute helburu q6

DIbarrako festak,argazkitan.San Bartolome jaietako 300 argazki 
inguru ikusgai daude kultura batzordeak kultur etxean antolatu duen erakusketan. Mar-
txoaren 2a arte dago ikusgai eta nahi duenak gustuko argazkien kopia eskatu dezake.q7

Martxan jarri dute
proiektore digitala
Leidor aretoan
Egunotan ari dira estreinatzen proiektore
berria Tolosako zinema aretoan  q3

Film digitala duen disko gogorra, eta bere atzean, ohiko bobina. I. GARCIA

Haur lapurtuen
auzian, bi lagun
deitu dituzte
deklaratzera
Tolosako osasun zentro
batean gertatutakoa argitu
nahi du epaileak q2

Kutxari buruzko
proposamena
onartu dute
Tolosan
Beste udalekin kontseilari
orokorra aukeratzearen alde
egin du udalbatzak q2

Gaur emango
diote Aresoko
Inauteriei
hasiera
Igandera arte iraungo dute
festek; lehen egunean,
eskea eta afaria dituzte q5

I. Urkizu 

Tolosako txotxongiloen nazioar-
teko zentroak, Topic-ek, 2012. ur-
teko Museo Europarra izateko
izendapena jaso berri du. Epai-
mahaiaren erabakia datorren
maiatzean jakinaraziko dute,
Portugalen.

2011. urtean, Topic-ek 14.000 bi-
sitari baino gehiago jaso zituen,
eta Colorinen erakusketa aipaga-
rrienetakoa izan da. Zentroak an-
tolatutako tailer eta ikastaroek
ere harrera ona izan dutela diote. 

Urteko museo
europarra
izateko
izendapena jaso
du Topic-ek

Epaimahaiaren erabakia
ez da 2012ko maiatza
bitarte jakinaraziko;
Portugalen egingo dute
sari banaketa

Herenegun, ezohiko osoko bilkura izan zen Tolo-
sako pleno aretoan, Kutxako kontseilari orokorra
beste udal batzuekin batera aukeratzearen pro-
posamena onartu zuten. Lehen bozketan, propo-
samenak Bilduren aldeko zortzi bozka eta aurka-

ko beste hainbeste jaso zituen, EAJren eta PSE-
EEren zinegotziena. Aralarren zinegotzia absteni-
tu egin zen. Bigarren bozketan emaitza bera izan
zen, eta beraz, legeak dion moduan, alkateak har-
tu zuen erabakia. I.URKIZU

PROPOSAMENA ONARTU DUTE PLENOAN

Irudia q

LANA
]Zaintzailea. Emakume eus-
kalduna behar dugu, adineko
pertsona bat zaintzeko Bida-
nian. Interesatuek, dei dezatela
639 214555 telefono zenbaki-
ra.

ALOKAGAI
]Etxebizitza. Etxebizitza alo-
kagai Alegiako San Juan kalean;

3 logela, terraza eta bi trastele-
ku. Interesatuek, deitu 626
867636 telefono zenbakira.

SALGAI
]Denda. Ibarran: frutategia,
arrandegia eta urdaitegia di-
tuen denda salgai Ibarran. Au-
kera bikaina da. Interesatuek,
deitu 636 143514 telefono zen-
bakira.

]Etxebizitza. Leitzan etxebizi-
tza salgai. Aukera ezinhobea
da. Lehendabiziko pisua, oso
egoera onean dago, eta etxea
bizitzera sartzeko prest. 90
metro karratu ditu. Sukaldea,
bainugela, hiru logela handi eta
trastelekua. Igogailua jarri be-
rria eta berogailuarekin. Intere-
satuek, deitu 649 20 83 10 te-
lefono zenbakira.

Iragarki laburrak

Itzea Urkizu Tolosa

Lodosako (Nafarroa) Ibaialde
ikastolaren  egoera ekonomiko la-
rria dela eta, Laskorain ikastola-
ko ikasleek giza-katea egin zuten
atzo, elkartasun egunaren ba-
rruan, eta hala nabarmendu zuen
Beñat Azaldegi ikasleak: «Denon
hondarrarekin sekulako hondar-
tza egin daiteke». Lehen Hezkun-
tzako 3. mailatik Batxilergoko 2.
mailara bitarteko neska-mutil
guztiek parte hartu zuten ekime-
nean, eta lepoan zapi gorria jantzi
zuten, sinbolo moduan. 

Elkartasun egunaren helburu-
rik behinena, Lodosako ikastola-
ra bidaltzeko dirua biltzea izan
zen, ikasle bakoitzeko euro bana
jomugatzat jarriz: «Ikasle bakoi-
tzak euro bana jarriz gero, 1.500
euro aterako ditugu, eta lagunga-
rria izango zaie». Horretarako,
Batxilergoko 1. mailako ikasleak
lanean aritu ziren goizeko atse-
den garaian, txistorra, edariak
eta antzekoak saltzeko txosnan;
dantza ikuskizuna eta beste zen-
bait jarduera ere egin zituzten. 

Sakramentinoetako patioan,
berriz, ikasleek Tolosatik Lodosa-
rainoko bidea irudikatu zuten,
txanponak ilaran jarriaz. Arra-
tsaldez txokolatea prestatu eta
euro baten truke eskaini zieten,
ikasle nahiz gurasoei. 

Datorren otsailaren 5ean Sar-
tagudan (Nafarroa) antolatu du-
ten festa egunean ere izango da

Ibaialde ikastolari laguntzeko au-
kera. Era berean, Lodosako
Ibaialde ikastolaren alde diru la-
guntzaren bat eman nahi dute-
nek, Euskadiko Kutxako honako
kontu korrontean egin dezake:
3035 0153 46 1531026051.

Helduenek gazteenei
Azaldegik azaldu zuenez, duela bi
aste izan zuten Lodosako ikasto-
laren egoeraren berri. Honen au-
rrean, ikasle zaharrenek zerbait
egin zitekeela pentsatu zuten:
«Oso tristea da Nafarroako ikas-
tolek duten egoera. Euskararen
erabilera erabat mugatua den
toki batek tristura handia ema-
ten du». Horrela beraz, batxiler-
goko gazteak aritu dira, ikasle
gazteenei Lodosako ikastolaren
egoera azaltzen: «Harrituta gera-
tu dira, eta haserre. Laguntzeko
beharra sentitu dute».

«Denon hondarrarekin sekulako hondartza» egin
daitekeela aldarrikatu dute Laskoraingo ikasleek
Lodosako ikastolari
laguntzeko elkartasun
eguna antolatu dute;
giza-katea osatu dute
ikasleek

I. Urkizu

Tolosako epaitegiko epaile batek,
bi lagun deitu ditu lekuko mo-
duan deklaratzera, Tolosako osa-
sun zentro batean ustez gertatu-
tako ume lapurtuen kasu bat ar-
gitze aldera. Deklaratzera deitu
dituztenetako bat medikua da,
eta bestea, berriz, emagina. 

Otsaileko lehen hamabostal-
dian egin beharko dituzte euren
adierazpenak, Tolosako epaite-
gian.
1tolosa@hitza.info

Tolosan bi lagun
deitu dituzte
deklaratzera
ume lapurtuen
auzia dela eta

Otsaileko lehen
hamabostaldian egin
beharko dituzte beren
adierazpenak,
medikuak eta emaginak

Usabaletik Sakramentinoetaraino osatu zuten giza-katea, atzo. R. CALVO

Imanol Garcia 

Leidor aretoko proiektore digital
berria atzo estreinatu zuten, zine
forumean eman zuten Le havre
filmarekin. Asteburuan ikusi
ahalko diren filmak ere proiekto-
re digitalarekin emango dituzte.
Tolosako Udalak hiru arrazoi
izan ditu kontuan ekipamendu
berria erosterakoan. Alde bate-
tik, dagoeneko antzematen hasia
zela filmak kontratatzeko or-
duan, 35 mm-ko filmen eskaintza
geroz eta murritzagoa zela. Beste-
tik, «zine programazioaren taxuz-
ko kudeaketa publikoa bultzatze-
ko borondatea» duela esan du
udalak. Diru laguntzak jasotzeko
aukera izan da beste arrazoia.
Azaroan Eusko Jaurlaritzak ira-
garri zuen diru laguntzen deial-
dia, horrelako erosketei laguntze-
ko. Diru laguntza horri esker,
erosketaren ia %50eko laguntza
izango du udalak.

Ekipamendu berriak eskainiko
dituen hobekuntzak ere zerren-
datu ditu udalak. Batetik, progra-
matzerakoan aukera zabalagoa
izatea, «askatasuna eta ziurtasu-
na irabaziz filmak kontratatze-
ko». Aldaketa ohiko programa-
zioko atal guztien onurarako
izango dela azaldu du: zine foru-
ma, haur saioak eta asteburuko
zine komertziala. «Honen adie-
razgarri izango da proiektorea-
ren estreinaldirako prestatutako
egitaraua», gaineratu du udalak.
Proiekzioen kalitatearen aldetik,
batez ere emanaldi digitalen soi-

nuan nabarmenduko dela azaldu
du.

3D sistemari dagokionez, mo-
mentuz ez du udalak premiazko
ekipamendutzat jo: «Merkatua-
ren bilakaeraren arabera eraba-
kiko dugu zein den momenturik
interesgarriena sistema hori
gehitzeko, erositakoa prest baita-
go horretarako». 

Filmak, disko gogorrean
Proiektore digitala jarri bada ere,
35 mm-ko filma ematen dituen
proiektorea ez da kendu. «Orain-
dik film batzuk emango dira
proiektore horrekin», azaldu du
Juankar Oyanluze Leidor areto-
ko teknikariak. Soinu kalitatea
hobea bada ere, digitalaren irudi
kalitatea eta bestearena ez dira
hain ezberdinak. «35 mm-ko bil-
karia modu onean badago, digita-
la bezain ondo ikusten da», esan
du Oyanluzek. «Gainera, digita-

lak ez du kolore beltza, guztiz bel-
tza, ematen, eta besteak bai».

Film digitalak disko gogorrean
iristen dira Leidorrera. Gero, dis-
ko gogor horretatik proiektoreak
duen zerbitzarira kopiatu behar
da, eta ia filmak berak irauten
duen bezainbeste denbora har-
tzen du horretarako. «Filmak gil-
tzapetuta egoten dira, eta banake-
ta enpresak egun jakin batzueta-
ko, areto bakoitzari bere gakoa
ematen dio, filma ikusi ahal izate-
ko», dio Oyanluzek. «Egun horiek
pasatu ondoren, berriro giltzape-
tuta gelditzen da, eta ezin da
proiektatu». 

Leidor areto proiekzio gelan
gero eta gutxiago erabiliko dituz-
te zinemaren irudiari betidanik
lotuta egon diren bobina han-
diak. «Proiekzioari xarma ken-
tzen zaio bobinak ez badituzu era-
biltzen», esan du teknikariak.
«Badirudi 35 mm-ko formatua

Proiektore digitalak hasi du bere bidea
Gero eta murritzagoa da
35 mm-ko filmeen
eskaintza, eta hori izan
da gailu berria jartzearen
arrazoietako bat

Ezkerrean, 35 mm-ko proiektorea, eta, eskuinean, proiektore digitala. I. GARCIA

I. Garcia Tolosa

Eduardo Mocoroa musika eskola-
ko ikasleek kontzertua eskainiko
dute, bihar, eskola bertako areto
nagusian, Miguel Angel Morenok
zuzenduta. 19:00etan hasiko da
emanaldia, eta ikasleek osatzen
duten haizezko instrumentuen
taldeek eskainiko dute. 

Egitarau oparoa izango dute
entzuleek. Bonbardino laukoteak
The Sreneous life joko dute hasie-
ran. Ondoren, egurrek eta tronpe-
tek Pavana eta Gallarda obra es-
kainiko dute. Tronboi laukoteak
Rag-time dance joko dute. Gero,
tronpa, bonbardinoak eta tuba
ariko dira, The high school cadets
obrarekin. Tronboi taldeak The
beau ideal march joko du, eta on-
doren, flautak, oboeak, klarinete-
ak eta saxoak Suite 4 (Re-m)eskai-
niko dute. Tronboi laukoteak A
breeze from Alabama joko du. Bu-
katzeko, ikasle guztiak batera Le
gamin de Paris obra eskainiko
dute.

Ikasleek osatzen duten haizezko instrumentuen
taldeen kontzertua, bihar, musika eskolan
Miguel Angel Morenok
zuzenduko du
emanaldia; egitarau
oparoa eskainiko dute
musika ikasleek

Samaniego ikastetxean,
ate irekiko jardunaldiak

HEZKUNTZA ›2012/13 ikastur-
terako matrikulazio kanpaina
dela eta, Samaniego ikastetxe-
ko zuzendaritzak ate irekiko jar-
dunaldiak antolatu ditu hilaren
31rako eta otsailaren 2rako,
16:45ean, Haur Hezkuntzako
eraikinean. Egitasmo honi
buruz argibide gehiago nahi iza-
nez gero 943 65 10 63 edo 688
60 33 51 zenbakietara deitu
daiteke, 09:00etatik 12:30era
edo 14:30etik 18:00etara.

Laskorain ikastolan,
informazio saioak

HEZKUNTZA ›Laskorain ikasto-
lak matrikulazio kanpainaren
barruan bi informazio saio
antolatu dituzte. Bata, DBHko
guraso eta ikasle berrientzat
Usabalgo liburutegian. Bestea,
Haur Hezkuntzako familia
berrientzat Sakramentinoetako
aretoan. Informazio saioak hila-
ren 30ean, 17:30ean, izango
dira. Ondoren ikastetxea bisita-
tu ahal izango da.

Bidaia eta Ze Esatek!
taldeak, Bonberenean

MUSIKA ›Bonberenean bi kon-
tzertu izango dira asteburuan.
Gaur, Bidaia bikotea izango da,
22:30ean. Bihar, 22:30ean ere,
Ze Esatek! taldeak emango du
kontzertua.

Ras eta Lobo Electrico
taldeen kontzertua 

MUSIKA ›San Esteban auzo
elkarteak kontzertua antolatu
du, biharko, bere lokalean.
22:30ean hasiko da emanaldia
eta bi talde izango dira. Alde
batetik, grind estiloa lantzen
duen Ras taldea, eta, bestetik,
rock musika egiten duen Lobo
Electrico taldea.

Bikusik eta Paul San
Martin, Errota tabernan

MUSIKA ›Errota tabernan bi
kontzertu izango dira astebu-
ruan. Gaur, Bikusik bikoteak
emango du, 23:00etan. Bihar,
ordu berean, Paul San Martinen
txanda izango da.

Kirikiñoren erakusketa,
bihartik zabalik

GIZARTEA ›Kirikiñok 25. urteu-
rreneko erakusketa zabalduko
dute bihar, Tolosako kultur
etxean. Otsailaren 5a arte,
17:30etik 20:30era, bisitatu
ahal da. Bertan Inauteriko
argazkiak, historia iruditan
laburtzen duten 25 panel eta
DVD interaktiboa egongo dira.

DLaburrak

Musika eskolako haizezko instrumentuen ikasleak. HITZA

URTARRILAK 28, BIHAR

p17:00.Alvin y las Ardillas 2.
p19:30 eta 22:30.Misión impo-
sible IV.

URTARRILAK 29, ETZI

p17:00.Alvin y las Ardillas 2.
p19:30 eta 22:00.La fuente de
las mujeres.

URTARRILAK 30,
ASTELEHENA

p20:30.La fuente de las muje-
res. Ikuslearen eguna

GEgitaraua

aurki desagertuko dela. Horien
kostua banatzaileentzako han-
diagoa da. Esaten dutenez, bi urte
barru desagertu daiteke».



Erredakzioa

T
olosaldeko ikastola
gehienak 60ko eta 70eko
hamarkadetan sortuta-
ko ikastetxeak dira.

Ikastolen sarera hurbildu den az-
kena Inmakulada ikastetxea da,
2008an sartu baitzen sarean. Ano-
etako herri ikastola, Ibarrako Uz-
turpe ikastola, Tolosako Lasko-
rain ikastola eta Villabona Jesu-
sen Bihotza ikastola ere sare
horren barruan aritzen dira lane-
an.

Herri ekimenez edota elizaren
babesari esker sortu ziren ikaste-
txe hauen sorreran, euskara eta
euskal kultura sustatzea izan zen
hezkuntza proiektuaren xede na-
gusia. Bide batez, ideologikoki
anitzak, gizartera irekiak eta pe-
dagogikoki aurrerakoiak izateko
ikusmirarekin abian jarri ziren
bailarako ikastolak.

Gaur egun ikastola hauek guz-
tiak EHI Europar Kooperatiba
Elkarteko kideak dira, eta Tolo-
saldeko 3.371 ikasle eskolatzen di-
tuzte. Anoeta, Ibarra eta Irurako
ikastolak herriko ikastetxe baka-
rrak dira eta ikasleen gehiengoa
(batezbesteko %75a) jasotzen
dute. Inmakulada ikastetxea, be-
rriz, Lanbide Heziketako ikastola
bakarra dugu bailaran, gainera
Gipuzkoan osasun arloko modu-
luak eskaintzen dituen bakarra
ere bada, beraz, gelak beteak ditu
eta hezkuntza arautuaz gain, lan-
bide egonkorra ere eskaintzen du
langabetuentzat eta lanean dau-
denentzat. Jesusen Bihotza ikas-
tolak Villabonako ikasleen %68a
eskolatzen du, eta Haur Hezkun-
tzako ikasleen erdiak Zizurkilen
duen egoitzan. Laskorain ikasto-
lak azkenik, Tolosako ikastetxe
handienak, herriko ikasleen %38

inguru eskolatzen du. Bailarako
ikastolek ibilbide akademiko
osatua eskaintzen dute.

Aldi berean, ikastetxe bakoi-
tzak, bere herrian oso sustraituta
egonik, herriko familien nahi eta
itxarobideetara egokitzen du zer-
bitzua. Hori dela eta, Irurako ikas-
tolak 2-12 urteko ikasleen irakas-
kuntza zerbitzua eskaintzen du;
Derrigorrezko Bigarren Hezkun-
tza berriz, Anoetako ikasleekin
batera, Anoetako herri ikastolan
egiten dute Irurakoek . Jesusen
Bihotza ikastolak Villabonan
nahiz Zizurkilen Haur Hezkuntza
etapa eskaintzen du. LH eta DBH
berriz, elkarrekin egiten dute
ikasle guztiek Villabonan. Ibarra-
ko Uzturpe ikastolak derrigorrez-
ko eskaintza osoa du, 2-16 urte bi-
tartekoa alegia. Tolosako Lasko-
rain ikastolak, 0-2 etapa
eskaintzeaz gain, Tolosaldeko
ikastoletako ikasleak jasotzen
ditu Batxilergoan. Inmakulada
ikastetxeak, azkenik, bailarako
ikastoletako ikasleentzat ez ezik,
Gipuzkoakoentzat ere, Lanbide
Heziketa eskaintzen du. Eskain-
tza akademikoaz gain, hezkuntza
integrala ematea da ikastola
hauen helburua eta horretara bi-
deratzen dituzte eskola orduz
kanpoko eskaintza nahiz zerbi-
tzuak, besteak beste: jangela,
haur txokoa, autobusa, ludote-
ka…

Hezkuntza osatuaz eta integra-

laz ari garenez, aipamen berezia
merezi dute ikastola hauen hez-
kuntza eskaintzan berebiziko 
garrantzia hartzen duten berriz-
tapen proiektuek. Arestian aipa-
tutako izaera aurrerakoiari peda-
gogia mailan erantzun nahian, ai-
tzindari izan dira euskararen
erabilera sustatzen, Euskaraz
Bizi proiektuaren bidez, baita
atzerriko hizkuntzaren ezarpen
goiztiarra abian jartzen ere, Elea-
nitz egitasmoaren ildotik. Gaur
egun, bailarako ikastola guztiek
hizkuntzen irakaskuntzarako cu-
rriculum integratua Hizkuntza
Proiektuaren gidaritzapean gara-
tzen ari dira. Bestalde, Urtxintxa,
Txanela eta Ostadar materialgin-
tza bidelagun, urrats sendoak
ematen ari dira euskal curriculu-

maren ezarpenean, Ikaskuntza
Kooperatiboa gelako jardueretan
txertatuz, ikasleen arteko elkar
eragina bilatuz, irakaskuntza-
ikaskuntza prozesua hobetzeko.
Inmakuladako ikastetxearen ka-
suan, lanbide heziketaren ezauga-
rriak direla medio, ahalegin han-
dia egiten ari da erabiltzen duten
materiala euskaratzen. Informa-
zio-komunikazio teknologien era-
bilera berriz, irakaskuntza meto-
dologia eraldatzeko tresna bene-
tan indartsua, curriculumean
txertatuta dute IKT planari eta
Ikasys proiektuari esker. Giza he-
ziketaren aldetik bestalde, Biziki-
detza Plana, Adimen Emoziona-
leko Proiektua, elkartasun ekin-
tzak eta beste ikastetxeekin
batera, garapen jasangarrirako

Eskola Agenda 21egitasmoa azpi-
marratuko genituzke. Tolosalde-
ko ikastolak bat datoz, era berean,
bikaintasunerako kudeaketa sis-
temaren aplikazioan; EFQM ere-
duari jarraiki, guztiek lortua dute
Zilarrezko Q saria, eta Laskorain
ikastolak Urrezko Q-a. 

Hortaz, elkarren arteko kohe-
rentzia hezkuntza proiektuetan
ez ezik, kudeaketan ere bermatu-
ta dago. Are gehiago, EHI Europar
Kooperatiba Elkarteak Formazio
eredu propioa eskaintzen die
ikastetxe hauetako  langile guz-
tiei, eta zuzendaritza nahiz admi-
nistrazio mailan koordinatzeko
mintegiak eratuak ditu. Ikasto-
lek partekatzen duten berezko
izaera honetan bestalde, ezinbes-
tekoa da familien inplikazioa ku-
deaketan eta funtzionamenduan.
Proiektuak sendo eta indartsu di-
rau, azkenik, langileen egonkor-
tasunagatik eta guztiek (guraso,
irakasle eta irakasleek) ikastola-
rekin eta ikasleekin erakusten
duten konpromisoa eta inplika-
zioari esker.

Aipatu berri dugun sendotasu-
naren isla dira bailarako ikasto-
lek lortzen dituzten emaitza aka-
demiko onak, erkidegokoekin 
eginiko alderaketaren bidez
egiaztatuak. Halaber, familien
asebetetze maila orokorra ona da,
eta honen guztiaren aitortza ar-
gia, matrikulazio indizeek azken
urteetan erakusten duten go-
ranzko joera da.

Etorkizunari begira, erronka
handiak dituzte Tolosaldeko ikas-
tolek, bailarako erreferente iza-
ten jarraitzeko ahaleginetan.
Ikusmirari erantzun ahal izateko,
instalazioak egokitzeko eta hor-
nitzeko inbertsioak egin nahi di-
tuzte. Pedagogia mailan berriz,
material eta egitasmo berritzaile-
ak garatu nahi dituzte, irakas-
kuntzaren kalitatea areagotuz.
Eta hori guztia lortzeko, helburu
bateratuak, ilusioa, inplikazioa
eta elkarren arteko lankidetza di-
tuzte.

Tolosaldean, zazpi ikastola ari dira euskara eta euskal kultura sustatzeko helburua
oinarri duen hezkuntza proiektuarekin lanean; ikastolen sarean daude guztiak.

Euskarazko urratsak bailaran

Irurako ikastola 2008an inauguratu zuten. HITZA

URTARRILAK 27, OSTIRALA

p18:00.Txupinazoa plaza za-
harrean.
pOndoren.Lagun Artekoekin
herriko eskea, herritar guztiei
irekia. Plaza zaharrean elkartu,
eta denak batera abiatuko dira.
p21:00.Lagun Artekoen afaria
Pake Toki elkartean.
p22:30.Mus txapelketa herri-
koia Sastinean. Bikoteko 10
euro ordainduko da.

URTARRILAK 28,
LARUNBATA

p09:00.Lagun Artekoen gosa-
ria Pake Toki elkartean.
p10:00.Baserritako eskea.
p17:00.Karrozen desfilea plaza
zaharretik hasita.

p18:00.Aurtizko trikitilarien es-
kutik, musika plazan. Bitartean
merienda egongo da gertura-
tzen den ororentzat: txistorra,
gazta eta hirugiarre pintxoak.
p21:30.Herri afaria Pake Toki
elkartean. Menua: haragi zopa,
gisadua, kontesa izozkia, kafea
eta kopa. Haurrek 12 urte arte, 10
euro egunean bertan. Helduek
17 euro egunean bertan.
p23:30.Musika Aurtiztarren es-
kutik. Bitartean mozorro lehia-
keta egingo da.

URTARRILAK 29, IGANDEA

p14:00.Banabar txapelketa
eta bertso bazkaria Larrean el-
kartean. Menua: Banabarrak,
oilasko errea piperrekin, yogur
musa, kafea eta kopa. Haurrek
12 urte arte, 10 euro egunean
bertan. Helduek 22 euro egune-
an bertan.
pBazkal ondoren.Bertso saioa
egongo da, Julio Soto eta Beñat
Gaztelumendiren eskutik.
p17:30.Haurrentzat pelikula.

GEgitaraua

Iñigo Terradillos Areso

Leitzarrak izan dira inauteriez
gozatzen lehenak, baina hurren-
goek ez dute gehiegi itxaron beha-
rrik, gaur arratsaldean hasiko
baitira Aresoko inauteriak. Hiru
egunez mozorro eta karrozen ko-
loreek, musikak, dantzak, alga-
rak eta zoramenak hartuko dute
herria.

San Pedro jaietan bezala, orain
arte herriko gazteak elkartzen di-
ren Lagun Artea elkarteak anto-
latu izan ditu inauteriak. Aurten,
ordea, guraso elkarteak eta uda-
lak ere parte hartu du antolakun-
tzan. Lagun Artea elkartetik azal-
du dutenez, «herritar guztiei zu-
zendutako jaiak» egitea nahi izan
dute, «ahalik eta jende gehien ani-
matzeko festan parte hartzera».
Era berean, pasa den urteko jaiek
izandako «arrakasta» ikusita, he-
rritar guztiei eskerrak eman diz-
kiete antolatzaileek, «azken urte-
etako inauteri onenak izan baitzi-
ren». Iazkoei eusten saiatzea da
euren helburua, «guztien gustu-
koa den festaren parte herri osoa
izanik».

Bestalde, ekitaldiak herriko
leku bakarrera mugatu ordez,
aurtegoan Aresoko elkargune ez-
berdinak erabiliko dituztela ere
nabarmendu nahi izan dute.
«Gure helburua herritarrak he-
rrian ditugun baliabide guztieta-
ra mugitzea da», esan dute. «Iazko
inauterietan, esaterako, igande-
ko bazkaria goiko elkartean egi-
tea erabaki genuen eta oso polita
izan zen, bi elkarteetako jendea
elkartu baitzen; beraz, aurtengo-
an ere hori errepikatu nahi izan
dugu». Mus txapelketa ere, herri-
ko tabernan egingo dute berri-
kuntza bezala. 

Bi otordu eta lehiaketa
Edozein ospakizunetan bezala,
otorduek ere bere lekua dute
inauterietan. Bi izango dira, bata
larunbateko afaria, eta bestea
igandeko bazkaria. Aurtengo bes-
te berritasuna bi otorduetarako
bonua erosteko aukeran egon da.
«Herritarrak bietara animatu al-
dera» prezio bajuagoan jarri di-
tuzte bietan izan nahi duenaren-

tzat. Bonuak aurrez erosteko au-
kera baino ez da egon, baina txar-
telak egunean bertan ere erosi
ahalko dira. 

Igandeko bazkarian banaba-
rrak jateko aukera izanen da. Izan

ere, banabarren lehiaketa egingo
dute. Parte hartzaile bakoitzak
bere etxean prestatuko ditu, au-
rrez Lagun Arteak elkarteak ba-
natu dituen banabarrak.

Herritar guztiak 
mozorrotzeko gonbita
Inauterien ardatza mozorroak
eta karroza izan ohi dira. Pasa
den urteko jaietan «oso karroza
politak» izan zirela azaldu dute
antolatzaileek. «Hiru karroza ir-
ten ziren, oso politak eta landuak,
eta jende ugari mozorrotu zen.
Aurten ere, herritar guztiak ani-
matzen ditugu mozorrotuta irte-
rera, eta familian edo lagun arte-
an karrozekin ateratzera, ongi
pasatzeko  ez baita askorik be-
har».
1leitzaldea@hitza.info

Inauterien
hurrengo
geltokia, Areso
Gaur arratsaldean botako dute jaien hasiera
iragartzen duen suziria, eta igandera arte
festa giroa nagusituko da herrian

Lagun Artea elkarteak estreinakoz guraso
elkartea eta udalarekin antolatu ditu jaiak 

Pasa den urteko inauterietan, herritar batzuk pailazoz mozorrotu ziren. IMANOL GARCIAPasa den urteko parte
hartze altua aurten ere
errepikatzea espero
dute antolatzaileek



E. Maiz Larraul

Iñaki Alcalde (Lasarte-Oria, 1973)
Larraulgo Guraso Elkarteko bes-
te kide batzuekin batera, eskola
txikien izaera erakutsi nahi duen
ikus-entzunekoa grabatzen ari
da. Ikus-entzunezkoaren helbu-
rua eskola txikien hezkuntza ere-
duaren aukeren berri eman eta
zabaltzea da. 
Ideia bururatu, eta eskola txikien in-
guruko ikus-entzunekoa grabatzen
ari zarete.
Ikus-entzunezkoaren ideia La-
rraulen sortu zen eta Eskola Txi-
kien Guraso Elkartearen Koordi-
nakundean aurkeztu genuenean

oso ondo ikusi zuten. Zuzendari-
tzako kideak 2012. urterako hain-
bat ekimen antolatzen ari ziren,
eskola txikien festaren 25. urteu-
rrena ospatzeko, eta dokumenta-
la ospakizun horien barruan ko-
katzen da. 
Ideia izatetik egitera pauso handia
dago.Nolakoa izan da bidea?
Ikus-entzunezkoa hasieratik lan-
talde pluralean landu da: irakas-
le, guraso eta udal ordezkariek
izan dira. Pasa den urteko uztaila
eta iraila bitartean hamar bat la-
guneko taldea elkartu ginen: ko-
ordinadorako aitzindariak diren
Gloria Castaños eta Brixi Arrue;
gaur egungo zuzendaritzakideak

diren Mikel Olano eta Irati Alda-
zabal; irakasleen koordinatzailea
den Arantxa Oliden eta udal or-
dezkarietatik Jexux Murua eta
Iker Otamendi. Larraulgo guraso
batzuek ere parte hartu zuten.
Bakoitzaren buruan ideia ezber-
din bat zegoen, eta aukera horien
artean, nolabait zein dokumental
mota egin nahi genuen definitu
genuen. 
Lan talde horretan zer erabaki zen?
Ideia jasa horretan argi geratu
zen dokumentalak hiru hanka
eduki behar zituela: eskolaren ba-
rruan gertatzen dena, hau da, ira-
kasleen eta ikasleen arteko elkar-
lana; guraso elkarteen inplika-

zioa eta udalen partaidetza egon-
go litzateke.
Zer jaso edo adierazi nahi duzue do-
kumentalarekin?
Egungo mugimenduari argazkia
atera nahi diogu. Hezkuntza ere-
du gisa prestigiatzea; mugimen-
duari lotutako sentimendua bul-
tzatu eta indartzea; komunitate
osoaren inplikazioa beharrezkoa
da, hau da, ikasle, guraso, irakas-
le, udalerri,... guztiak beharrezko-
ak dira. Horretarako 27 eskolen
artetik erreferente onak bilatzen
ahalegindu gara. 
Larraulgo gurasoak ari zarete lane-
an,ezta?
Aurten gure ekarpena bi maila-

tan emango dugu; alde batetik,
festa antolatuz eta bestetik, doku-
mentala eginez.   
Noiz hasi zineten grabaketekin?
Irailean hasi ginen grabaketekin
eta otsaila alderako bukatuko
dugu. Grabazioen azken ukituak
egiten ari gara, eta jarraian mun-
taiaren fasean sartuko gara.
Noiz  aurkeztuko duzue?
Aurreikuspenen arabera, maia-
tzean festarekin batera aurkeztu-
ko da, baina helburua festa egu-
nean proiektatzea izango da.  
Zein  herritan egon zarete?
Berrobin, Altzon, Gabirian, Ze-
rainen, Olaberrian, Ikaztegietan,
Larraulen, Bergarako Angiozar
auzoan eta Igeldon egon gara. He-
rriez gain auzoen kasuistika ere
hartu nahi genituen, eta beraien
izaera ere sartu nahi izan dugu. 
Eta finantziazioa nola dago?
Koordinakundetik bideratu da,
eta udalei eskatu zaie laguntza
dokumentala egin ahal izateko.
1tolosaldean@hitza.info

Iñaki Alcalde 1Larraulgo guraso elkarteko kidea

«Gure ekarpena festa antolatzea eta
dokumentala egitea izango da»  

Tolosaldea › 

Eneritz Maiz Larraul

E
kainaren 3an izango da
eskola txikien festa La-
rraulen. Aurten 25 urte
beteko dira, Bidegoia-

nen lehen festa egin zenetik. Es-
kola txikiak bizirik lelopean egin
zen festa hura, eta oraindik ere,
aldarrikapen berberarekin jarrai-
tzen dute Gipuzkoako herri eta
auzoetako eskola txikiek.  

Azken bost edo sei urteak oso
mugituak izan dituzte Larraul he-
rrian. Lan handia egin behar izan
dute dena hasieratik antolatzeko:
eskolaren irekiera, guraso elkar-
tearen sorrera, zaintza-zerbitzua,
bilerak eta negoziazioak Hezkun-
tza sailarekin... 

Legearen arabera, eta duten
haur kopurua kontuan hartuta,
larrauldarrei eskola propioa da-
gokie. Gaur egun, ordea, oraindik
ez diete onartu eskola propioa iza-
teko duten eskubidea, eta Astea-
suko Pello Errota eskolaren 
gela balitz bezala funtzionatzen
dute.   

Beraien ekarpena, eskola txi-
kien mugimenduari, festa antola-
tzearen ardura hartuz izango da.
Guzti honen aurrean, eta eskola
txikien mugimenduari mesede
egin nahian, festa antolatzearen
ardura hartu zuten. 

Era berean, beraien egoeraren
berri eman nahi dute. Pasa den
urteko ekainean, Abaltzisketako
Txalburu eskolari hartu zion le-
kukoa Larraulek.

Ez dute etsi, eta gaur egun he-
rrian duten zerbitzua handitu
nahi dute.  Haur eskolaz gain,
hiru gela dituzte. Eskola txikien
ezaugarria den adin aniztasuna
ematen da geletan, eta urtetik ur-
tera haur gehiago dituzte. 

Eskola txikiaren festa antola-
tzen hasiak daude. Guraso elkar-
teko kideak hainbat arlotan bana-

tuta lanean ari dira: Ekonomia,
ikuskizunak, komunikazioa, sal-
menta, trafikoa eta zerbitzuak be-
reiztu dituzte, eta martxa onean
doaz prestaketa lanak. 

Zerotik sortutako  eskola
Eskola txikiaren kontuarekin,
Larraulen zerotik hasi dira. Esko-
la egon zen, baina hainbat urtez

larrauldarrek hezkuntza ezin
izan dute herrian jaso. Ezerezetik
hasi behar izan dute, eta zenbait
momentutan Eskola Txikien in-
guruan ezjakintasun eta gaizki
ulertze handia zegoen.

Eta zerbait egiteko beharra
sentitzen zuten, eskola txikien
hezkuntza eredua behar bezala
ulertzeko eta prestigiatzeko. Bai

eskola txikien mugimenduan, eta
baita eskola txikien mugimendu-
tik haratago ere. 

Larraulgoa eskola txikien ma-
pan jarri nahi dute. Eta besteak
beste, azken urteetako lana irudi-
katu asmoz, ikus-entzuneko bat
grabatzeko ideia izan dute bu-
ruan.   
1tolosaldean@hitza.info

25 urte beteko ditu ekainean Eskola Txikien festak. 1988. urtean Bidegoianen ospatu zen lehena  ‘Eskola
txikiak bizirik’lelopean, eta 25 urte geroago, Larraulen egingo da jaia ekainaren 3an.

Eskola txikiak aldarrikatuz

Ikaztegietako Herri Eskolan astelehenean egin zuten grabaketa; Maria irakasleak ipuina kontatu zien guztiei. Ikasle eta irakasleekin batera, ikasle ohiak,

guraso elkartekoak eta udal ordezkariak izan ziren. E. MAIZ



Urtero bezala, haurrentzat puzgarriak jarriko dituzte larunbatean. HITZA

I. Terradillos Ibarra

Hamaika ekitaldi antolatu dituz-
te Uzturpe ikastolakoek euren
XII. kultur asterako. Datorren

aste osoan zehar bai ikasleei, gu-
rasoei, bai eta herritar orori zu-
zendutako ekintzez gozatzeko au-
kera izango da. 

Herritar guztientzako ekintzen
artean, astelehen eta asteartean
hitzaldiak izango dira kultur
etxean. Bestetik, asteazkenean
ikastola bisitatzeko aukera izan-
go da. Ostegunean lasterka egin-
go dute Sahararen alde, eta larun-
bat arratsaldez, puzgarriak, dan-
tza eta txokolatea izango dira.

Uzturpe ikastolaren 
kultur astea
ekitaldiz betea dator
Astelehenean hasita,
hitzaldiak, saio
didaktikoak, irteerak,
emanaldiak eta 
jokoak izango dira

‹ Ibarraldea

URTARRILAK 30,
ASTELEHENA

p10:00.Euskal musika tresnen
saio didaktikoa, ikastolan.
p18:00.Nik ere ondo bizi nahi
dut Ibarran hitzaldia (elebidun),
Goyeneche Fundazioaren esku-
tik, kultur etxean.

URTARRILAK 31,
ASTEARTEA

p14:30.Jokoak eta jolasak tai-
lerra, Azkue kaleko lokalean.
p17:00.Arreta gabezia eta hi-
peraktibitatea, TDAH hitzaldia,
kultur etxean.

OTSAILAK 1, ASTEAZKENA

p14:30.Jokoak eta jolasak tai-
lerra, Azkue kaleko lokalean.

pAteak zabalik.Emeterio Arre-
sen, 2 urteko haurren gurasoen-
tzat, 17:00etan (euskaraz), eta
18:30ean (gazteleraz).

OTSAILAK 2, OSTEGUNA

p14:30.Elkartasun kilometroa
egingo dute ikasleek udaleko
ordezkariekin batera.

OTSAILAK 4, LARUNBATA

p11:00.Jokoak eta jolasak taile-
rra, kiroldegian.
p15:00.Puzgarriak kiroldegian.
p18:00.Txokolatea kiroldegian.
p18:30.Alurr dantza taldearen
emanaldia, kiroldegian.

OTSAILAK 5, IGANDEA

p09:00. Irteera Uli mendira.

GEgitarauaIñigo Terradillos Ibarra

Zabalik dago Benito Izagirre kul-
tur etxean pasa den urteko San
Bartolome jaietako argazkiekin
eginiko erakusketa. Martxoaren
2ra arte egongo da irekita, eta goi-
zez, 10:30etik 13:00etara bitarte,
eta arratsaldez, 15:30etik 21:00eta-
rako ordutegian, bisitatu ahalko
da. 

Udaleko kultura sailak antola-
tutako ekimena izan da. Adierazi
dutenaren arabera, 700 argazki
inguruko bilduma osatu zuten
iazko jaietan eta horietatik 300 in-
guru jarri dituzte ikusgai kultur
etxean. 

Gainera, nahi duenak gustuko
duen argazkiaren kopia eskatze-
ko aukera ere izango du. Kopia ba-
koitzeko kostua 0,50 eurokoa
izango da, eta eskuratzeko kultur
etxeko harreran eskatu besterik
ez da egin behar.
1ibarraldea@hitza.info

Iazko festetako uneak
San Bartolome jaietako
300 argazki ingururekin
osatu dute erakusketa;
martxoaren 2ra arte
egongo da ikusgai

San Bartolome jaietako ekitaldi guztietako mementoak ikus daitezke erakusketan. HITZA

300 argazki inguru jarri dituzte ikusgai kultur etxean. HITZA



D
Goiza Arratsaldea Tenperatura

2012-01-27
Eguraldia

›› 7°›› 4°

Argitaratzailea: Tolosa Herria Hedabideak S.M.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@hitza.info.
Webgunea: tolosaldea.hitza.info

Zuzendariordea: Imanol Garcia. Kudeatzailea: Jon Mujika.
Publizitatea: 661 678 818 tolosa@bidera.eu.
Tolosa: 687 410 082-687 410 032. tolosa@hitza.info.
Villabona: 687 410 022. villabona-aiztondo @hitza.info.
Anoetaldea: 687 410 022. anoetaldea @hitza.info.
Ibarraldea: 687 410 118. ibarraldea @hitza.info.
Alegialdea: 687 410 034. alegialdea @hitza.info.
Leitzaldea: 687 410 118. leitzaldea @hitza.info.

‘Hitza’ diruz laguntzen duten erakundeak. Udalak: 
Aduna, Alegia, Altzo, Amezketa, Anoeta, Areso, Baliarrain, Belauntza, Berastegi, Berrobi,
Bidegoian, Elduain, Hernialde, Irura, Leitza, Tolosa, Villabona eta Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.M.ko kideak: 

Hitza-k 
Bai
Euskarari 

eta Tolosaldeko 
eta Leitzaldeko 
beste 77 eragile

Bihar
GOIZA LAINOTUTA

ARRATSALDEA LAINOTUTA

BEROENA 6°
HOTZENA 1°

Agenda

DEIALDIAK

pVillabona-Zizurkil.Jesusen
Bihotza ikastolak antolatutako
kultur astearen barruan gaur,
09:00etatik 12:30era, Klasiko-
ak Klasean hitzaldia. Bihar,
10:00etatik 13:00etara, eskala-
da saioa Tolosako Usabal kirol-
degian. Eta igandean, ibilaldi
neurtua 09:00etatik aurrera.
pTolosa.Tolosa Kantarik kaleji-
ra egingo du bihar, 12:00etan
Tontokaletik hasita.

MUSIKA

pTolosa.Et Icarnatus Orkestra-
ren emanaldi berezia gaur,
20:30ean, Leidorren.
pTolosa.Musika eskolako ikas-
leen kontzertua bihar,
19:00etan, eskolan bertan.
pTolosa.San Estebango auzo
elkarteak grind eta rock estiloak
jorratzen dituzten taldeak gon-
bidatu dituzte biharko.
22:30ean hasiko dira eta grind
jotzen duen Ras taldearen eta
rocka lantzen duen Lobo Elec-
tricoren emanaldiak izango dira.
pTolosa.Bonberenean gaur,
22:30etik aurrera, Bidaia talde-
aren emanaldia izango da. Mi-
xel Ducau eta Caroline Phillips-
k osatutako bikotea da Bidaia.

2 Farmaziak

GAUR

pIbarra.L. Lejeune,
Euskal Herria kalea, 46.
943 67 32 74.
pLekunberri.Mendia, M.I.
Aralar kalea, 25. 112.

BIHAR

pTolosa.Olarreaga, I.
Korreo kalea, 2.
943 67 01 28.
pLekunberri.Mendia, M.I.
Aralar kalea, 25. 112.

ETZI

pTolosa.Morant, R.
Zabalarreta, 1.
943 67 36 49.
pLekunberri.Mendia, M.I.
Aralar kalea, 25. 112.

ETZIDAMU

pTolosa.Tolosa, M.I.
Kale Nagusia, 7.
943 67 06 48.
pLeitza.Campos, M.Z.
Elbarren, 52. 112.

HITZAk ez du bere gain 
hartzen egunkarian 
adierazitako esanen eta
iritzien erantzukizunik.

2 Farmaziak 2 Agurrak

Urte askoan!
Alaitz Iturrioz Zuriarrain.

Zorionak zure familiaren
partetik potokita.

Urte askoan!
Aimar.

Zorionak Aimar,
hire familiaren partetik.

Bihar berriz, Ze Esatek! talde
donostiarraren txanda izango
da ordu berean.
pTolosa.Errota tabernan gaur,
Bikusik bikotearen emanaldia
23:00etan, eta bihar, Paul San
Martinena, ordu berean.

INAUTERIAK

pAreso.Gaur hasiko dira Inau-
teriak, 18:00etan botako duten
txupinazoarekin. Ondoren, he-
rriko eskea egingo dute plaza
Zaharretik abiatuta; 21:00etan
afaria egingo dute; eta
22:30ean mus txapelketa. Bihar
berriz, 09:00etan gosaltzeko
bilduko dira; 10:00etan hasiko
dute baserrietako eskea;
17:00etan karrozen desfilea
izango da; 18:00eta trikitilariak
izango dira; eta 21:30ean herri
afaria egingo dute. Igandean
amaituko dira Inauteriak;
14:00etan banabar txapelketa
eta bertso bazkaria izango di-
tuzte, ondoren bertsolariak
izango dira, eta 17:30ean hau-
rrenzako pelikula.

TXOTXONGILOAK

pVillabona.Katillukadak txo-
txongilo emanaldia igandean,
16:30ean, Gurean.


